Еджак1уэхэм ящ1эн хуейщ:
· адыгэ тхак1уэхэмрэ усак1уэхэмрэ я гьащ1эмрэ я литературнэ лэжьыгьэхэмрэ;
· художественнэ тхыгъэхэм я текстхэр;
· художественнэ тхыгъэ яджам къыхэщ, зэманым (л1эщ1ыгьуэм) и щытык1эр, тхыдэ къэхъукъащ1э нэхъыщхьэхэр;
· яджа художественнэ тхыгъэхэм я сюжетхэр, я ухуэк1эр, образхэм я къызэгьэпэщык1эр, н.;
-тхак1уэм и хъэт1ыр (стилыр) зыхуэдэр:
· литературэм ц1ыху гьаш1эм щи1э мыхьэнэр;
· литературэр ц1ыхубэм пызыщ1э 1уэхугьуэхэр, зы тхак1уэр адрейм ещхь имыщ1у тхыгьэм хэлъ щхьэхуэныгьэхэр. Драмэр, комедиер, трагедиер, щ1агьыбзэр, гротескыр, ауаныр, н. къ.;
· гук1э зэрагъэщ1эн хуейуэ программэм къыщыгьэлъэгьуа художественнэ тхыгъэ щхьэхуэхэмрэ пычыгьуэхэмрэ.
Еджак1уэхэм яхузэф1эк1ын хуейщ:
· тхак1уэм е усак1уэм къигъэлъэгьуа теплъэгъуэхэмрэ 1уэхугьуэ щхьэхуэхэмрэ я нэгу къыщ1агьэувэжыныр;
- тхыгъэр щызэпкърахк1э, абы и гупсысэ нэхъыщхьэр, художественнэ щытык1эр къэлъытэныр;
· художественнэ тхыгъэр зыщыщ литературэ пкъыгьуэр (родыр) зэхэгьэк1ыныр (эпос, лирика, драмэ);
· тхыгъэм къигьэув къалэн нэхъыщхьэр къэхутэныр;
· тхыгъэм къыщыгъэсэбэпа зыгъэнахуэ 1эмалхэр, сюжетым и ухуэк1эр, хэт образхэм я къалэн нэхъыщхьэхэр гъэбелджылыныр;
·  тхыгъэм хэт литературэ л1ыхъужьыр лъэныкъуэ куэдк1э къэгъэлъэгьуэныр, зы тхыгъэм е зыбжанэм хэт л1ыхъужьхэр зэрагьэгъэпщэныр;
· художественнэ тхыгъэм къыщыгьэльэгъуа 1уэхугьуэхэмрэ литературэ л1ыхъужьхэмрэ авторым хуи1э щытык1эр гъэбелджылыныр;
-яджа тхыгьэхэм япкъ итк1э тхак1уэм и зэф1эк1ыр гьэнэхуэныр;
· къызэджа тхыгъэм xya1э щытык1эр, ар кьазэрыщыхъуар литературэбзэ дахэк1э къэ1уэтэныр;
· жьэры1уатэу ик1и тхыгьэк1э план зэхэлъхьэныр;
· езыхэр мыину, ауэ я щытык1эк1э, къа1уатэ 1уэхугьуэк1э зэхуэмыдэу, жанр и лъэныкъуэк1э зэмыщхьхэу сочиненэ зэмыл1эужьыгьуэхэр (жьэры1уатэуи тхыгьэк1и) зэхэлъхьэныр;
· литературэ темэм теухуа доклад е реферат гьэхьэзырыныр (щ1эныгьэ лэжьыгъэ зыт1ущым япкъ итк1э);
· езыр-езыру къызэджа художественнэ тхыгъэм, зэплъа кинофильмым, теленэтыным, спектаклым, къинэмыщ1хэми резензэ яхуэтхыныр;
· зэрыгьуазэ щ1эныгьэ лэжьыгъэхэр - псалъалъэхэр, псалъэгъэнахуэхэр, библиографие лэжьыгьэхэр - къэгьэсэбэпыныр.
